Хәерле көн, хөрмәтле район Советы депутатлары, чакырылган җитәкчеләр!

Белгәнегезчә безнең илнең бүгенге  көндә  сәясәтенең аерым бер юнәлеше булып коррупциягә каршы көрәш  тора. Коррупция торган саен җәмгыятебезнең рухи-әхлакый  проблемасына  әйләнә  бара.  2006 нчы елда ук безнең республика беренчеләрдән булып «Татарстан Республикасында коррупциягә каршы көрәш турында» закон да  кабул итте.   Элеге закон нигезендә коррупциягә каршы сәясәтне гамәлгә ашыру буенча аерым  вәкаләтләр  җирле үзидарә органнарына да йөкләнә. Шул максаттан  2008 нче  елда Балтач район җирлегендә коррупциягә каршы көрәш буенча  эшче группа тупланды.  2011 нче елның март аенда элеге эшче группа «Балтач район башлыгы каршында коррупциягә каршы сәясәтне гамәлгә ашыру буенча Совет» буларак төзелде. Балтач район башлыгы каршында коррупциягә каршы сәясәтне гамәлгә ашыру буенча Совет барлык законнарга  таянып эшен  үзенең  еллык рассланган эш  планы буенча   алып бара. 

Советның төп бурычлары Татарстан Республикасы Президентының коррупциягә каршы сәясәт өлкәсендәге вәкаләтләрен Балтач район җирлегендә гамәлгә ашыруны тәэмин итү. Шул максаттан агымдагы елда 7 утырыш үткәрелде. Барлыгы көн тәртибендә 30 дан артык сорау каралды:

1.Татарстан  Республикасы Президенты  каршында  коррупциягә каршы сәясәтне  гамәлгә  ашыру  буенча  Совет  утырышында  кабул иткән  карарларның үтәлеше турында;
2.Җирле  үзидарәләрдә хезмәт күрсәтүдә административ  киртәләрне бетерү максатыннан кабул ителгән  регламентлар буенча эшчәнлекне тикшеру турында;

3. Муниципаль   контрактларга  анализлар уткәрү;
4. Балтач районында    коррупцион хокук бозулар, бюджет акчаларын үзләштерү, бюджет оешмаларында эшләүче җитәкчеләрнең, муниципаль хезмәткәрләрнең  Балтач муниципаль районы буенча эчке эшләр бүлеге, район прокуратурасы тарафыннан уткәрелгән тикшерүләр турында;   

5. Балтач район бюджет акчаларын максатчан, рациональ  тотуны  контрольләү турында.
 Бугенге көндә  Совет үзенең  эшчәнлеген «2012-2014 нче еллар өчен Балтач муниципаль районының коррупциягә каршы сәясәтне гамәлгә ашыру буенча» кабул ителгән    комплекс программа нигезендә дә алып бара. Программа үз эченә:

- җирле үзидарә органнарының хокукый актларын Россия Федерациясендә, Татарстан Республикасында кабул ителгән кануннарга тәнгәл китерү;

- хокукый  актларга  экспертиза  үткәрү;

-коррупциягә каршы сәясәтне гамәлгә ашыру мәсьәләләрендә җирле үзидарә органнары, иҗтимагый берләшмәләр, массакүләм мәгълүмат чаралары һәм  гражданнар  белән  үзара  хезмәттәшлек  итү;

-коруппциягә каршы пропаганданы алып бару, аның системасын булдыру һәм җәмгыятьтә коррупциягә каршы караш формалаштыруда  ярдәм  итү;
-район  халкының   бу өлкәдә  активлыгын артыру;

-район бюджетеның тотылышын контрольләүне оештыру каралган. Элеге программаның үтәлеше даими Совет утырышында тикшерелеп барыла.
Бүгенге көндә республика да  һәм үзебезнең районда да   коррупциягә каршы көрәш буенча  норматив актларның тулы бер пакеты формалаштырылган.  Балтач район Советы һәм район башкарама комитеты белән берлектә егерме бишкә  якын  хокукый актлар кабул ителде. Аларга вакытында үзгәрешләр дә кертелеп барыла. Аларның тулы тексты белән Сез район сайтының «Коррупциягә каршы көрәш» дигән бүлегендә таныша аласыз. 
Коррупциягә каршы көрәшнең аерым бер профилактик  чарасы буларак барлык дәрәҗәдәге хокукый акт проектларына мәҗбүри тәртиптә  коррупциягә каршы экспертиза үткәрелә. Ягъни гамәлдәге хокукый актларга һәм аларның проектларына карата коррупциягә китерерлек факторларны ачыклау һәм тасвирлау буенча, мондый факторларның гамәлдә булуын бетерүгә яисә чикләүгә юнәлдерелгән күрсәтмәләр эшләүдән гыйбарәт. Агымдагы елда район Советы һәм  район башкарма комитеты белгечләре тарафыннан барлыгы 180 хокукый актка һәм проектка  коррупциягә каршы экспертиза үткәрелде.
Шулай ук Балтач муниципаль районында җирле үзидарә органнары муниципаль хезмәткәрләренең тәртибе таләпләрен үтәү һәм мәнфәгатьләр конфликтларын җайга салу буенча комиссиясе дә эшләп килә. Комиссиянең  төп   вазыйфалары:

1) Муниципаль хезмәткәрләр тарафыннан тапшырылган керемнәр турында, мөлкәте һәм мөлкәти характердагы йөкләмәләре турында белешмәләрнең дөрес яисә тулы булмавын тикшерү;

2) Муниципаль хезмәткәрләрнең хезмәт тәртибенә куелган таләпләрне яисә мәнфәгатьләр конфликтын җайга салу турында  таләпләрне  үтәвен  тикшерү;

3) Муниципаль хезмәткәрләрнең эш бирүчеләреннән кергән белешмә нигезендә муниципаль хезмәткәрләрнең башка түләүле эш белән шөгыльләнүләренә рөхсәт бирү.

Әйтеп үтелгән максатлардан чыгып 2011-2013 нче елларда  комиссия тарафыннан 13 утырышта 19 материал каралган, шул исәптән: 

 комиссия тарафыннан муниципаль хезмәткәрләрнең эш бирүчеләреннән кергән белешмәләр нигезендә 24 муниципаль хезмәткәрнең башка түләүле эш белән шөгыльләнүе мәнфәгатьләр конфликтын китереп чыгармый  дип табылган. Шул исәптән 4 кеше өстәмә түләүле эш белән даими шөгыльләнә, ә калганнары вакытлыча сайлау комиссияләрендә эшләп алдылар. Шулай ук бер муниципаль хезмәткәргә өстәмә эш белән шөгыльләнүгә  рөхсәт бирелмәде.
Муниципаль  хезмәт  тәртибенә куелган таләпләрне үтәмәгән өчен 2011 елда - 3, 2012 нче елда 1 муниципаль хезмәткәр дисциплинар җаваплылыкка тартылды.

Бүгенге көндә районның җирле үзидарә органнарында барысы 76 муниципаль хезмәткәр, 21 сайлап куела торган муниципаль хезмәт вазыйфаларын биләүче затлар эшли. Коррупцияне барлыкка китерә торган сәбәпләрне ачыклау һәм коррупциягә этәрә торган гамәлләр кылуны кисәтү, профилактик чаралар күрү максатыннан муниципаль хезмәткә кабул иткәндә яисә муниципаль вазифага сайланып куелганда  һәр хезмәткәр районда кабул ителгән (инде алар ике дистәдән артык) хокукый актлар белән таныштырыла,  коррупциягә каршы  тиешле квалификацион таләпләр, чикләүләр һәм тыюлар (ограничения и запреты) үтәлеше тикшерелә.  
2013 нче елда  авыл җирлекләрендә - 4, район Советында 2 кеше, Балтач район башкарма комитетында 3 кеше  шундый тикшерүләрне үтеп эшкә керештеләр. 

Хокукый актлар белән Һәр җирле үзидарә органнарында мөлкәте һәм керемнәре турында мәгълүмат бирергә тиешле хезмәткәрләрнең исемлеге расланган. 2012 нче отчет елы өчен 72 муниципаль хезмәткәр, 21 муниципаль  вазыйфаи  зат үзләренең эш бирүчеләренә шундый мәгълуматны тапшырдылар һәм ул тиешле тәртиптә районның рәсми сайтының “Коррупциягә каршы көрәш” бүлегенә урнаштырылды. 
2012 нче елның декабрь аенда кертелгән канунар нигезендә муниципаль учреждение җитәкчеләре дә нәкъ муниципаль хезмәткәр кебек керемнәре  турында мәгълүмәт бирә башладылар.  2012 нче ел өчен  30 нчы апрельгә кадәрге  билгеләнгән срокка барлыгы 148  муниципаль бюджет оешма җитәкчеләре үзләренең эш бирүчеләренә мөлкәте һәм керемнәре турында мәгълүмат бирделәр. 
Сүз дә юк!  Коррупциягә илтә торган гамәлләрдән саклану өчен хезмәткәрләр закон таләпләре, хокук бозуларның формалары, төрләре турында хәбәрдар булырга, таләпләрне  яхшы белергә тиешләр. Моның өчен районның рәсми сайтын файдалану бик кулай, анда бар материал да урнаштырылган. Совет эшчәнлеге дә,  комиссия  утырышлары да аерым яктыртыла. Моннан тыш шул ук сайтта  Балтач муниципаль районында коррупциягә каршы көрәш буенча  «Ышаныч»  телефоннары күрсәтелгән: хезмәт урыныннан явызларча файдалану, «хөкүмәт акчасын үзләштерү», «ришвәт алу», «ришвәт бирү» очраклары билгеле булганда  элеге телефоннарга шалтырату мөмкинлеге тудырылган. 
Шулай ук район үзәк шифаханәсе бинасына, Үзәк универмагның, район башкарма комитетының беренче катына халык мөрәҗәгатьләре өчен ящиклар урнаштырылды. Алар аша килгәен хатлар  атна саен тикшерелеп район газета битләрендә яктыртылып барыла.
  Эшчәнлекнең бу юнәлешен тагын да нәтиҗәлерәк итү максатыннын  муниципаль хезмәткәрләр өчен   2012 нче елның ноябрь аеннан  башлап  корррупциягә каршы  юнәлдеререлгән законнарны җентекләп өйрәнүгә,  район  югарылыгында кабул ителгән хокукый актлар белән танышуга  багышланган  укулар оештырылды. Укулар  барышында белемнәрне тикшерү буенча үткәрелә торган тестлар хезмәткәрләрнең эшчәнлеген заман таләпләре югарылыгында бәйләүдә  үтемле чара булып тора.
Агымдагы елда Советның махсус карары белән халык арасында район шифаханәсе хезмәткәрләре эшчәнлегендә коррупциячел мөнәсәбәтләрне ачыклау максатыннан анкета сорауларына җавап алу  оештырылды.

Анкета нәтиҗәләре 21 март көнне Совет утырышында тикшерелде. Элеге утырышта Балтач район үзәк хастаханәсенең җитәкчелегенә:

-  табибларның, медик хезмәткәрләрнең эш сәгатен яңадан бер кат карап, Балтач шәһәр җирлеге икәнен исәпкә алып эш сәгатьләрен арттыруны планга кертергә һәм  даими тикшереп контрольдә тотарга тәгъдим ителде;

- Балтач район үзәк хастаханәсенә мөрәҗәгать иткән  пациентларга бушлай бахилалар белән тәэмин итүне оештырырга;

- Балтач район   үзәк хастәханәсенә мөрәҗәгать иткән  пациентларга утыру өчен   өстәмә урындыклар  (бигрәк тә лабаротория янына) куярга;

- Балтач район   үзәк хастаханәсендә аерым бер график булдырып табиблар тарафыннан шимбә көнне пациетларны кабул итү мөмкинлеген уйларга.
 9 нче декабрь көнне  «Көнкүреш» тәге  коррупцияне  киметү  буенча  эшләнә торган эшләр буенча  үткәрелгән тугәрәк өстәл  артында  алда әйтелгән эшләрнең үтәлеше сөйләшенелде. 
  Муниципаль хезмәткәрләр арасында да шундый сораштырулар үткәреп аларның коррупцион мөнәсәбәтләргә карашы бәяләнде, анкета  нәтиҗәләре  25 нче октябрь  көнне укуда тикшерелде.

	Шундый ук чараны “Хыял” яшьләр үзәге хезмәткәрләре шәхси эшмәкәрләр арасында үткәрделәр. Нәтиҗәләре буенча            21 нче ноябрь көнне Татарстан Республикасы Президенты каршындагы коррупциягә каршы Совет члены Мария Горшунова катнашында түгәрәк өстәл артында фикер алышынды. Элеге утырышта  “Кече һәм урта эшмәкәрлекне үстерү һәм аларның эшчәнлегенә ярдәм итү масатыннан яңартылган үз ассоцияцияләрен – оешмаларын булдыру җитди бурычларның берсе итеп куелды.    
Совет тарафыннан Балтач район бюджет акчаларын максатчан,  рациональ  тотуны  контрольләү бара. 2013нче елда гына да  район контроль-хисап   палатасы  тарафыннан  барлыгы 15 контроль-тикшерү үткәрелде. Элеге тикшерүләргә Чепья, Урта Көшкэт, Шөңшеңэр авыл җирлекләре тартылды. Шулай ук Норма урта мәктәбе, Балтач район үзәк китапханәсе,  Балтач район архив булеге, Куныр урта мәктәбе һәм ясле-бакчасы, Балтач бистәсендә урнашкан 1- нче һәм 2 - нче номерлы ясле бакчаларда тикшерү уткәрелде. Барлыгы 5 млн. 201 мең сумга тиңдәш рациональ булмаган, максатчан яки эффектлы кулланылмау кебек кимчелекләр ачыкланды. Киләчәктә мондый  финанс тәртип бозуларны булдырмау максатыннан 11 нче дакабрь көнне Совет утырышында эчке контроль оештыру турында карар кабул ителде һәм , аның эшләү тәртибе расланды.
Коррупциягә каршы сәясәтне гамәлгә ашыру кысаларында район җирлегендә күп кенә профилактик чаралар үткәрелә. Районыбызның мәдәният, яшьләр бүлеге, безнең җирлектә эшләүче социаль яклау бүлеге хезмәткәрләре район халкы арасында коррупциячел мөнәсәбәтләргә тискәре караш тәрбияләү максатыннан түгәрәк өстәлләр, күргәзмәләр, төрле акцияләр үткәреп халыкның уяулыгын ныгытуда сизелерлек өлеш кертәләр. 

Район мәктәпләрендә үткәрелә торган класс сәгатьләре, ачык дәресләр, конкурслар балаларда коррупция кебек тискәре күренешләргә дөрес караш тәрбияләүдә зур роль уйный. Менә  ике ел рәттән Норма урта мәктәбе укучысы  Галимзянова Илиданың «Гадел яшәргә кирәк!» дип аталган рәсем конкурсында республика күләмендә җинүче булып танылуы -  куанычлы  факт. 
 Алда  саналып киткән  коррупцияне булдырмау юнәлешендә үткәрелгән профилактик мероприятияләр барысы да, шул исәптән анкета нәтиҗәләре дә  сайтка урнаштырылды һәм район матбугат битләрендә яктыртылды. 

Чыгышымны төгәлләп районыбызда коррупциягә каршы сәясәтне тагын да үтемле итү максатыннан Балтач район прокуратурасына, район эчке эшләр бүлегенә, җирле үзидарә органнары  җитәкчеләренә бу юнәлештә эшчәнлекне тагын да активлаштырырга, коррупцияне барлыкка китерә торган сәбәпләрне  бетерү һәм аның чагылышына ярдәм итә торган шартларга каршы көрәшне ныгытырга, коррупциячел гамәлләр кылган шәхесләрнең кырын эшләре турында матбугать битләрендә даими яктыртып барырга кирәк дип уйлыйм. 

